ԹԱԼԻՆ ՀԱՄԱՅՆՔԻ ՂԵԿԱՎԱՐ ՏԱՎՐՈՍ ՍԱՓԵՅԱՆԻ ՇՆՈՐՀԱՎՈՐԱԿԱՆ ՈՒՂԵՐՁԸ ՄԱՅԻՍԻ 28-Ի ԿԱՊԱԿՑՈՒԹՅԱՄԲ

Սիրելի՛ հայրենակիցներ, Թալին համայնքի բնակիչներ, շնորհավորում եմ բոլորիս՝ Հանրապետության օրվա առթիվ։ Ամենածանր ու ճակատագրական օրերին, մեր ժողովուրդը կարողացավ համախմբվել և աշխարհին ապացուցել, որ հայն ապրելու, արարելու և սեփական պետականությունը կերտելու կամք ունի։ Այսօր, տարիներ անց, մենք ապրում ենք մեր երազած խաղաղ, ազատ ու անկախ Հայաստանում: Մենք ունենք մարտունակ ու հզոր բանակ, ամուր պետականություն և սեփական ուժերին հավատացող ժողովուրդ, և հենց սա է մեր խաղաղության, անվտանգության և կայուն ապագայի ամենամեծ երաշխիքը: Մեր ժողովրդի իմաստուն որոշումների, ազգային միասնության և պետական մտածողության շնորհիվ շարունակելու ենք պահպանել ու զորացնել այն խաղաղությունը, որի համար պայքարել ու երազել են սերունդները։
Շնորհավո՜ր Հանրապետության օր:
Կեցցե՛ Հայաստանի Հանրապետությունը:
Կեցցե´ հայ ժողովուրդը:
Թալին համայնքի ղեկավար` Տավրոս Սափեյան

